
ANNOTATSIYA 

Ushbu maqolada avtomobilni yoqilg’i bakida  joylashgan va uni ta’minlash 

tizimining funktsional qurilmalaridan biri bo’lgan avtomobillarda ishlatiladigan  

analitik va raqamli yoqilg'i miqdorini xissoblovchi  datchiklar haqida ma’lumotlar 

keltirilgan va bir nechta harakat potensiyometr turlari haqida ma’lumotlar 

keltirilgan .   

Kalit so’zlar: Datchik, monitoring, bak, yoqilg’i, miqdor,uskunalar panli, 

GPS(Global Positioning System).  

 

АНАЛИТИЧЕСКИЕ И ЦИФРОВЫЕ ТОПЛИВНЫЕ ДАТЧИКИ, 

ИСПОЛЬЗУЕМЫЕ В ТРАНСПОРТНЫХ СРЕДСТВАХ 

Мунаввархонов Зокирхон Тохирхон угли 

Наманганский инженерно-строительный институт, PhD, 

zokirxon-1@mail.ru 

Соаталиев Диёрбек Баходир угли 

Наманганский инженерно-строительный институт, Студент, 

soataliyevdiyorbek1@gmail.com 

АННОТАЦИЯ 

В данной статье представлена информация об аналитических и цифровых 

датчиках, используемых в автомобилях, расположенных в топливном баке 

автомобиля и являющихся одним из функциональных устройств системы его 

подачи, а также приводится информация о нескольких видах потенциометров 

действия . 

KIRISH 

Hozirgi kundagi zamonaviy ichki yonuv dvigatellarining yoqilg’i bilan 

ta’minlash tizimida maxsus kontaktsiz yoqilg'i miqdori datchiklaridan keng 

foydalanilmoqda.[1] 

 Ushbu datchiklarning eng ko’p tarqalgan turi magnitli datchiklardir.Bunday 

datchiklarning asosiy xususiyati shundaki: ular doimo berk konturda bo’ladi yani 

olinadigan ma’lumotlar tahlili yoqilg’i bakidan tashqarida uzatiladi.Yoqilg’i miqdor 

qalqovuchlari richag yordamida magnitga bo’g’lanadi. Qalqovuch joylashuvi richag 

yordamida magnitga uzatiladi, hosil bo’lgan magnit harakati yarim o’tkazgichlar 

yordamida asosiy sektorga ma’lumot uzatadi. Asosiy sektordagi yoqilg’i miqdori 

to’g’risidagi ma’lumotlar signal ko’rinishida uskunalar paneliga uzatiladi va unda aks 

etadi. 

 

 
1-rasm. Magnitli yoqilg'i miqdori datchigi. 

 

Magnitning harakati faqat turli uzunlikdagi metall plitalar o'rnatilgan sektorda 

amalga oshiriladi. Yaratilgan magnit maydon plitalar yuzasida elektr signalini hosil 

qiladi, bu esa bakdagi yoqilg’i aralashmasining mavjud darajasini belgilaydi. 

Analitik va raqamli yoqilg'i miqdori datchiki (ARYMD) avtomobil yoqilg’i 

tizimining funktsional qurilmasi bo'lib, uning yagona maqsadi yoqilg'i bakidagi 

yoqilg'i (dizel yoqilg'isi, benzin, moy va boshqa suyuqliklarni) darajasi va hajmini 

aniqlashdir. 

Datchik  yoqilg’i bakida joylashadi va yoqilg'i miqdorini avtomobil salonidagi 

asboblar panelida ko'rsatadi. Bunday nazorat datchiklari juda kam xato (1% dan) 

qilishi mumkin. 

Analitik va raqamli yoqilg'i miqdori datchiki (ARYMD) yoqilg'i quyish 

monitoringi o’tkazishda keng qo’llaniladi.[3] 

Raqamli yoqilg’i miqdori datchigi(2-rasm)  asosan harakat potensiyometridan 

iborat. Bunday qurilma bir qator afzalliklarga ega masalan:  

-yoqilg’i miqdorini o’lchashning aniqliligi;  

-ishonchliligi; 

- tuzulishining soddaligi; 

- tan narxining arzonligi;  

-o’rnatish universalligi bilan boshqa turdagi datchiklardan ajralib turadi.  

Kamchiliklari esa tez-tez oksidlanishi va harakat potensiyometrining ishlash 

davri kamligini misol qilish mumkin. 

Avtomobilning yoqilg’i bakida yoqilg’i miqdorini aniqlashda ikki turdagi 

potensiyometr datchiklari (quvurli va tutquchli) dan foydalanish mumkin. Bunday 

datchiklarning asosi plastmassa yoki yupqa metaldan yasalgan qalqovuch 

hisoblanadi.[4] 

           
2-rasm. Raqamli yoqilg’i miqdori datchigi.   

 

Zamaonaviy avtomobil korxonalarida barcha ma’lumotlar markaziy serverga 

to’plash tamoyiliga asoslangan bo’lib bu tamoyil asosida ishlayotgan korxonalar 

barcha ma’lumotlarni bir yerga jamlash va ular asosida korxona haqidagi 

ma’lumotlarni oldindan bashorat qilish imkoniga ega bo’ladilar. Avtomobil 

korxonalarida barcha ma’lumotlar doimo monitoringda turishi kerak, jumladan 

yoqilg’i miqdori ham. Zamonaviy avtomobil korxonalarida amalga oshirishda suniy 

yo'ldosh (Global Positioning System) GPS monitoring tizimi yordam beradi. 

GPS suniy yo'ldosh qabul qiluvchilar yordamida avtomobilning joylashuvini 

aniqlash va ma'lumotlarni markaziy monitoring serveriga uzatish texnologiyasiga 

asoslangan. Qurilmaning markaziy serveri quyidagicha ishlaydi: Kiruvchi 

ma’lumotlarni qabul qiladi, avtomobillarni joylashuv xaritasida ko‘rsatadi,  ularning 

aniq harakati hamda harakat tarixini ko‘rish va tahlil qilish imkonini beradi.  

 
3-rasm. Sun'iy yo'ldosh GPS yoqilg’i miqdori datchigi. 

 

Suniy yo'ldosh GPS monitoring tizimi avtomobilning yoqilg’i bakidagi yoqilg’i 

miqdori (3-rasm) haqidagi ma'lumotlarni markaziy monitoring serveridan olish 

imkonini ham beradi. Bu degani siz yo’nilg’i miqdori, (bazi maxsus indikatorlarli 

avtomobillarda) turi va qancha masofaga yetishi haqidagi ma’lumotlarni masofadan 

turib olish imkonini ham beradi.[4] 

Tutquchli yoqilg'i miqdori datchigi (4-rasm)  yupqa metalldan yasalgan kichik 

tutqichli qalqovuch yordamida ma'lumotlar datchik paneliga undan so’ng uskunalar 

paneliga uzatiladi. Tutquchli yoqilg'i miqdori datchigi rezistiv turdagi metall 

chiziqlarga bo'lingan yarim o’tkazgichli sektordir. Bunday sektorlar  yoqilg’i 

moylash materiallariga bardoshli yarim o’tkazgichlardan iborat bo’lib uning vazifasi 

axborotning tez va aniq yetib borishiga xizmat qiladi. Ushbu turdagi datchiklar 

yoqilg’i nasosi bilan bir korpusda  yoki undan alohida mustaqil ravishda yoqilg’i 

bakiga o’rnatiladi. O'zining universalligi va ko'p funksiyaliligi tufayli tutquchli 

yoqilg'i miqdori datchiklari deyarli barcha yoqilg'i baklarida ishlatilishi mumkin.[5] 

4-rasm. Tutquchli yoqilg'i miqdori datchigi. 

 

Bakdagi yoqilg’i miqdorini ultratovushli o'lchagich datchiklari (5-rasm) 

yordamida ham o’lchasa bo’ladi. Uni boshqa datchiklardan avzalligi shundan iboratki: 

Bakdagi yoqilg’i miqdorini aniqlashda datchikni yoqilg’i bakidan tashqariga 

o’rnatgan holda ma’lumot olish imkoni mavjud. Bunday turdagi datchiklarni suniy 

yo'ldosh GPS monitoring tizimiga ulash orqali ma’lumotlarni masofadan olish 

imkoni ham mavjud. Qurilma quyidagicha ishlaydi: Yaratilgan ultratovush to'lqini 

yoqilg’i baki devori va yoqilg'ining zichligidan o'tadi.[6] 

 

 
5-rasm. Avtomobil bakidagi yoqilg'i darajasini nazorat qilish uchun 

ultratovushli o'lchagich datchigi. 

Bo’shliq va havo muhit chegarasidan o’tgan signallar orqali yonil’gi miqdori 

haqidagi ma’lumotlar boshqaruv panelida yoki markaziy serverda aks etadi. Bir so’z 

bilan aytkanda yoqilg'i miqdorini hisoblash uchun asos sifatida to'lqinning yuborilishi 

va uning  qaytishi o'rtasidagi vaqt oralig'i olinadi, bu esa yoqilg’i miqdori haqidagi 

aniq ma’lumotlarni yoqilg’i bakidan tashqarida turib olish imkonini beradi. 

Xulosa qilib shuni aytish mumkunki: Transport vositalariga kunlik xizmat 

ko’rsatishning eng asosiy bosqichlaridan biri bakdagi yoqilg’i miqdorining doimiy 

monitoringgi hisoblanadi, shuning uchun avtomobilning  yoqilg'i miqdori datchiklari 

zamonaviy avtomobillarning ta’minlash tizimining eng asosiy qismlaridan biri 

hisoblanadi. O’rnatilishning soddaligi, mexanizmning hajmiy jihatdan kichigligi va 

ko’p funksiyaligi sababli ushbu turdagi datchiklarni boshqa turdagi sohalarda 

yoqilg'ini va qovushqoqligi past bo’lgan moylarning sathini monitoring qilishda ham 

ishlatish mumkin. Zamonaviy transport boshqaruv korxonalarida yoqilg’i haqidagi 

ma’lumotlarning aniqligini ta’minlash maqsadida sun'iy yo'ldosh GPS yoqilg’i 

miqdori datchiklaridan foydalanish transport korxonasi ishini yanada 

takomillashtiradi.    

